
??? ??? ???????

(1-50-1)
උදු॒  ත්යං  ජා॒තවේ॑දසං  දේ॒වං -වඁ  ॑හංති  කේ॒තවඃ॑  ।
දෘ॒ශේ  විශ්වා॑ය॒  සූර්ය॑ම්  ॥  1

අප॒  ත්යේ  තා॒යවෝ॑  යථා॒  නක්ෂ॑ත්රා  යංත්ය॒ක්තුභිඃ॑
।
සූරා॑ය  වි॒ශ්වච॑ක්ෂසේ  ॥  2

අදෘ॑ශ්රමස්ය  කේ॒තවෝ॒  වි  ර॒ශ්මයෝ॒  ජනා॒ඞ්  අනු॑  ।
භ්රාජං॑තෝ  අ॒ග්නයෝ॑  යථා  ॥  3

ත॒රණි॑ර්වි॒ශ්වද॑ර් ශතෝ  ජ්යෝති॒ෂ්කෘද॑සි  සූර්ය
।
විශ්ව॒මා  භා॑සි  රෝච॒නම්  ॥  4

ප්ර॒ත්යඞ්  දේ॒වානාං॒  විශඃ॑  ප්ර॒ත්යඞ්ඞුදේ॑ෂි॒
මානු॑ෂාන්  ।
ප්ර॒ත්යඞ්විශ්වං॒  ස්ව॑ර්දෘ॒ශේ  ॥  5

යේනා॑  පාවක॒  චක්ෂ॑සා  භුර॒ණ්යංතං॒  ජනා॒ං  අනු॑  ।
ත්වං -වඁ  ॑රුණ॒  පශ්ය॑සි  ॥  6

වි  ද්යාමේ॑ෂි॒  රජ॑ස්පෘ॒ථ්වහා॒  මිමා॑නෝ
අ॒ක්තුභිඃ॑  ।
පශ්යං॒ජන්මා॑නි  සූර්ය  ॥  7

ස॒ප්ත  ත්වා॑  හ॒රිතෝ॒  රථේ॒  වහං॑ති  දේව  සූර්ය  ।
ශෝ॒චිෂ්කේ॑ශං -විඁචක්ෂණ  ॥  8

අයු॑ක්ත  ස॒ප්ත  ශුං॒ධ්යුවඃ॒  සූරෝ॒  රථ॑ස්ය
න॒ප්ත්යඃ॑  ।
තාභි॑ර්යාති॒  ස්වයු॑ක්තිභිඃ  ॥  9

උද්ව॒යං  තම॑ස॒ස්පරි॒  ජ්යෝති॒ෂ්පශ්යං॑ත॒
උත්ත॑රම්  ।
දේ॒වං  දේ॑ව॒ත්රා  සූර්ය॒මග॑න්ම॒
ජ්යෝති॑රුත්ත॒මම්  ॥  10



උ॒ද්යන්න॒ද්ය  මි॑ත්රමහ  ආ॒රෝහ॒න්නුත්ත॑රාං॒
දිව॑ම්  ।
හෘ॒ද්රෝ॒ගං  මම॑  සූර්ය  හරි॒මාණං॑  ච  නාශය  ॥  11

ශුකේ॑ෂු  මේ  හරි॒මාණං॑  රෝප॒ණාකා॑සු  දධ්මසි  ।
අථෝ॑  හාරිද්ර॒වේෂු॑  මේ  හරි॒මාණං॒  නි  ද॑ධ්මසි  ॥  12

උද॑ගාද॒යමා॑දි॒ත්යෝ  විශ්වේ॑න॒  සහ॑සා  ස॒හ  ।
ද්වි॒ෂංතං॒  මහ්යං॑  රං॒ධය॒න්මෝ  අ॒හං  ද්වි॑ෂ॒තේ
ර॑ධම්  ॥  13

(1-115-01)
චි॒ත්රං  දේ॒වානා॒මුද॑ගා॒දනී॑කං॒
චක්ෂු॑ර්මි॒ත්රස්ය॒  වරු॑ණස්යා॒ග්නේඃ  ।
ආප්රා॒  ද්යාවා॑පෘථි॒වී  අං॒තරි॑ක්ෂං॒  සූර්ය॑
ආ॒ත්මා  ජග॑තස්ත॒ස්ථුෂ॑ශ්ච  ॥  14

සූර්යෝ॑  දේ॒වීමු॒ෂසං॒  රෝච॑මානාං॒  මර්යෝ॒  න
යෝෂා॑ම॒භ්යේ॑ති  ප॒ශ්චාත්  ।
යත්රා॒  නරෝ॑  දේව॒යංතෝ॑  යු॒ගානි॑  විතන්ව॒තේ
ප්රති॑  භ॒ද්රාය॑  භ॒ද්රම්  ॥  15

භ॒ද්රා  අශ්වා॑  හ॒රිතඃ॒  සූර්ය॑ස්ය  චි॒ත්රා
ඒත॑ග්වා  අනු॒මාද්යා॑සඃ  ।
න॒ම॒ස්යංතෝ॑  දි॒ව  ආ  පෘ॒ෂ්ඨම॑ස්ථුඃ॒  පරි॒
ද්යාවා॑පෘථි॒වී  යං॑ති  ස॒ද්යඃ  ॥  16

තත්සූර්ය॑ස්ය  දේව॒ත්වං  තන්ම॑හි॒ත්වං  ම॒ධ්යා
කර්තෝ॒ර්විත॑තං॒  සං  ජ॑භාර  ।
ය॒දේදයු॑ක්ත  හ॒රිතඃ॑  ස॒ධස්ථා॒දාද්රාත්රී॒
වාස॑ස්තනුතේ  සි॒මස්මෛ॑  ॥  17

තන්මි॒ත්රස්ය॒  වරු॑ණස්යාභි॒චක්ෂේ॒  සූර්යෝ॑
රූ॒පං  කෘ॑ණුතේ॒  ද්යෝරු॒පස්ථේ॑  ।
අ॒නං॒තම॒න්යද්රුශ॑දස්ය॒  පාජඃ॑
කෘ॒ෂ්ණම॒න්යද්ධ॒රිතඃ॒  සං  භ॑රංති  ॥  18

අ॒ද්යා  දේ॑වා॒  උදි॑තා॒  සූර්ය॑ස්ය॒  නිරංහ॑සඃ
පිපෘ॒තා  නිර॑ව॒ද්යාත්  ।
තන්නෝ॑  මි॒ත්රෝ  වරු॑ණෝ  මාමහංතා॒මදි॑තිඃ॒
සිංධුඃ॑  පෘථි॒වී  උ॒ත  ද්යෞඃ  ॥  19



(1-164-46)
ඉංද්රං॑  මි॒ත්රං -වඁරු॑ණම॒ග්නිමා॑හු॒රථෝ॑
දි॒ව්යඃ  ස  සු॑ප॒ර්ණෝ  ග॒රුත්මා॑න්  ।
ඒකං॒  සද්විප්රා॑  බහු॒ධා  ව॑දංත්ය॒ග්නිං -යඁ॒මං
මා॑ත॒රිශ්වා॑නමාහුඃ  ॥  20

කෘ॒ෂ්ණං  නි॒යානං॒  හර॑යඃ  සුප॒ර්ණා  අ॒පෝ  වසා॑නා॒
දිව॒මුත්ප॑තංති  ।
ත  ආව॑වෘත්රං॒ත්සද॑නාදෘ॒තස්යාදිද්ඝෘ॒තේන॑
පෘථි॒වී  ව්යු॑ද්යතේ  ॥  21

(4-040-05)
හං॒සඃ  ශු॑චි॒ෂද්වසු॑රංතරික්ෂ॒සද්ධෝතා॑
වේදි॒ෂදති॑ථිර්දුරෝණ॒සත්  ।
නෘ॒ෂද්ව॑ර॒සදෘ॑ත॒සද්ව්යෝ॑ම॒සද॒බ්ජා  ගෝ॒ජා
ඍ॑ත॒ජා  අ॑ද්රි॒ජා  ඍ॒තම්  ॥  22

(5-040-05)
යත්ත්වා॑  සූර්ය॒
ස්ව॑ර්භානු॒ස්තම॒සාවි॑ධ්යදාසු॒රඃ  ।
අක්ෂේ॑ත්රවි॒ද්යථා॑  මු॒ග්ධෝ  භුව॑නාන්යදීධයුඃ  ॥
23

(7-060-01)
යද॒ද්ය  සූ॑ර්ය॒  බ්රවෝऽනා॑ගා  උ॒ද්යන්මි॒ත්රාය॒
වරු॑ණාය  ස॒ත්යම්  ।
ව॒යං  දේ॑ව॒ත්රාදි॑තේ  ස්යාම॒  තව॑  ප්රි॒යාසෝ॑
අර්යමන්ගෘ॒ණංතඃ॑  ॥  24

(7-062-01)
උත්සූර්යෝ॑  බෘ॒හද॒ර්චීංෂ්ය॑ශ්රේත්පු॒රු
විශ්වා॒  ජනි॑ම॒  මානු॑ෂාණාම්  ।
ස॒මෝ  දි॒වා  ද॑දෘශේ॒  රෝච॑මානඃ॒  ක්රත්වා॑  කෘ॒තඃ
සුකෘ॑තඃ  ක॒ර්තෘභි॑ර්භූත්  ॥  25

ස  සූ॑ර්ය॒  ප්රති॑  පු॒රෝ  න॒  උද්ගා॑  ඒ॒භිඃ
ස්තෝමේ॑භිරේත॒ශේභි॒රේවෛඃ॑  ।
ප්ර  නෝ॑  මි॒ත්රාය॒  වරු॑ණාය  වෝ॒චෝऽනා॑ගසෝ
අර්ය॒ම්ණේ  අ॒ග්නයේ॑  ච  ॥  26

වි  නඃ॑  ස॒හස්රං॑  ශු॒රුධෝ॑  රදංත්වෘ॒තාවා॑නෝ॒
වරු॑ණෝ  මි॒ත්රෝ  අ॒ග්නිඃ  ।



යච්ඡං॑තු  චං॒ද්රා  උ॑ප॒මං  නෝ॑  අ॒ර්කමා  නඃ॒  කාමං॑
පූපුරංතු॒  ස්තවා॑නාඃ  ॥  27

(7-063-01)
උද්වේ॑ති  සු॒භගෝ॑  වි॒ශ්වච॑ක්ෂාඃ॒  සාධා॑රණඃ॒
සූර්යෝ॒  මානු॑ෂාණාම්  ।
චක්ෂු॑ර්මි॒ත්රස්ය॒  වරු॑ණස්ය  දේ॒වශ්චර්මේ॑ව॒
යඃ  ස॒මවි॑ව්ය॒ක්තමාං॑සි  ॥  28

උද්වේ॑ති  ප්රසවී॒තා  ජනා॑නාං
ම॒හාන්කේ॒තුර॑ර්ණ॒වඃ  සූර්ය॑ස්ය  ।
ස॒මා॒නං  ච॒ක්රං  ප॑ර්යා॒විවෘ॑ත්ස॒න්යදේ॑ත॒ශෝ
වහ॑ති  ධූ॒ර් ෂු  යු॒ක්තඃ  ॥  29

වි॒භ්රාජ॑මාන
උ॒ෂසා॑මු॒පස්ථා॑ද්රේ॒භෛරුදේ॑ත්යනුම॒ද්යමා॑නඃ
।
ඒ॒ෂ  මේ॑  දේ॒වඃ  ස॑වි॒තා  ච॑ච්ඡංද॒  යඃ  ස॑මා॒නං  න
ප්ර॑මි॒නාති॒  ධාම॑  ॥  30

දි॒වෝ  රු॒ක්ම  උ॑රු॒චක්ෂා॒  උදේ॑ති  දූ॒රේ
අ॑ර්ථස්ත॒රණි॒ර්භ්රාජ॑මානඃ  ।
නූ॒නං  ජනාඃ॒  සූර්යේ॑ණ॒  ප්රසූ॑තා॒  අය॒න්නර්ථා॑නි
කෘ॒ණව॒න්නපාං॑සි  ॥  31

යත්රා॑  ච॒ක්රුර॒මෘතා॑  ගා॒තුම॑ස්මෛ  ශ්යේ॒නෝ  න
දීය॒න්නන්වේ॑ති॒  පාථඃ॑  ॥  32

(7-066-14)
උදු॒  ත්යද්ද॑ර් ශ॒තං -වඁපු॑ර්දි॒ව  ඒ॑ති
ප්රතිහ්ව॒රේ  ।
යදී॑මා॒ශුර්වහ॑ති  දේ॒ව  ඒත॑ශෝ॒  විශ්ව॑ස්මෛ॒
චක්ෂ॑සේ॒  අර॑ම්  ॥  33

ශී॒ර් ෂ්ණඃ  ශී॑ර් ෂ්ණෝ॒  ජග॑තස්ත॒ස්ථුෂ॒ස්පතිං॑
ස॒මයා॒  විශ්ව॒මා  රජඃ॑  ।
ස॒ප්ත  ස්වසා॑රඃ  සුවි॒තාය॒  සූර්යං॒  වහං॑ති
හ॒රිතෝ॒  රථේ॑  ॥  34

තච්චක්ෂු॑ර්දේ॒වහි॑තං  ශු॒ක්රමු॒ච්චර॑ත්  ।
පශ්යේ॑ම  ශ॒රදඃ॑  ශ॒තං  ජීවේ॑ම  ශ॒රදඃ॑  ශ॒තම්  ॥  35



(8-101-11)
බණ්ම॒හාං  අ॑සි  සූර්ය॒  බළා॑දිත්ය  ම॒හාං  අ॑සි  ।
ම॒හස්තේ॑  ස॒තෝ  ම॑හි॒මා  ප॑නස්යතේ॒ऽද්ධා  දේ॑ව
ම॒හාං  අ॑සි  ॥  36

බට්  සූ॑ර්ය॒  ශ්රව॑සා  ම॒හාං  අ॑සි  ස॒ත්රා  දේ॑ව
ම॒හාං  අ॑සි  ।
ම॒හ්නා  දේ॒වානා॑මසු॒ර්යඃ॑  පු॒රෝහි॑තෝ  වි॒භු
ජ්යෝති॒රදා॑භ්යම්  ॥  37

(10-037-01)
නමෝ॑  මි॒ත්රස්ය॒  වරු॑ණස්ය॒  චක්ෂ॑සේ  ම॒හෝ  දේ॒වාය॒
තදෘ॒තං  ස॑පර්යත  ।
දූ॒රේ॒දෘශේ॑  දේ॒වජා॑තාය  කේ॒තවේ॑
දි॒වස්පු॒ත්රාය॒  සූර්යා॑ය  ශංසත  ॥  38

සා  මා॑  ස॒ත්යෝක්තිඃ॒  පරි॑  පාතු  වි॒ශ්වතෝ॒  ද්යාවා॑
ච॒  යත්ර॑  ත॒තන॒න්නහා॑නි  ච  ।
විශ්ව॑ම॒න්යන්නි  වි॑ශතේ॒  යදේජ॑ති  වි॒ශ්වාහාපෝ॑
වි॒ශ්වාහෝදේ॑ති॒  සූර්යඃ॑  ॥  39

න  තේ॒  අදේ॑වඃ  ප්ර॒දිවෝ॒  නි  වා॑සතේ॒  යදේ॑ත॒ශේභිඃ॑
පත॒රෛ  ර॑ථ॒ර්යසි॑  ।
ප්රා॒චීන॑ම॒න්යදනු॑  වර්තතේ॒  රජ॒  උද॒න්යේන॒
ජ්යෝති॑ෂා  යාසි  සූර්ය  ॥  40

යේන॑  සූර්ය॒  ජ්යෝති॑ෂා॒  බාධ॑සේ॒  තමෝ॒  ජග॑ච්ච॒
විශ්ව॑මුදි॒යර් ෂි॑  භා॒නුනා॑  ।
තේනා॒ස්මද්විශ්වා॒මනි॑රා॒මනා॑හුති॒මපාමී॑වා॒මප॑
දු॒ෂ්වප්න්යං॑  සුව  ॥  41

විශ්ව॑ස්ය॒  හි  ප්රේෂි॑තෝ॒  රක්ෂ॑සි
ව්ර॒තමහේ॑ළයන්නු॒ච්චර॑සි  ස්ව॒ධා  අනු॑  ।
යද॒ද්ය  ත්වා॑  සූර්යෝප॒බ්රවා॑මහෛ॒  තං  නෝ॑  දේ॒වා
අනු॑  මංසීරත॒  ක්රතු॑ම්  ॥  42

තං  නෝ॒  ද්යාවා॑පෘථි॒වී  තන්න॒  ආප॒  ඉංද්රඃ॑
ශෘණ්වංතු  ම॒රුතෝ॒  හවං॒  වචඃ॑  ।
මා  ශූනේ॑  භූම॒  සූර්ය॑ස්ය  සං॒දෘශි॑  භ॒ද්රං  ජීවං॑තෝ
ජර॒ණාම॑ශීමහි  ॥  43

වි॒ශ්වාහා॑  ත්වා  සු॒මන॑සඃ  සු॒චක්ෂ॑සඃ
ප්ර॒ජාවං॑තෝ  අනමී॒වා  අනා॑ගසඃ  ।



උ॒ද්යංතං॑  ත්වා  මිත්රමහෝ  දි॒වේදි॑වේ॒
ජ්යෝග්ජී॒වාඃ  ප්රති॑  පශ්යේම  සූර්ය  ॥  44

මහි॒  ජ්යෝති॒ර්බිභ්ර॑තං  ත්වා  විචක්ෂණ॒
භාස්වං॑තං॒  චක්ෂු॑ෂේ  චක්ෂුෂේ॒  මයඃ॑  ।
ආ॒රෝහං॑තං  බෘහ॒තඃ  පාජ॑ස॒ස්පරි॑  ව॒යං  ජී॒වාඃ
ප්රති॑  පශ්යේම  සූර්ය  ॥  45

යස්ය॑  තේ॒  විශ්වා॒  භුව॑නානි  කේ॒තුනා॒  ප්ර  චේර॑තේ॒
නි  ච॑  වි॒ශංතේ॑  අ॒ක්තුභිඃ॑  ।
අ॒නා॒ගා॒ස්ත්වේන॑  හරිකේශ  සූ॒ර්යාහ්නා॑හ්නා  නෝ॒
වස්ය॑සාවස්ය॒සෝදි॑හි  ॥  46

ශං  නෝ॑  භව॒  චක්ෂ॑සා॒  ශං  නෝ॒  අහ්නා॒  ශං  භා॒නුනා॒  ශං
හි॒මා  ශං  ඝෘ॒ණේන॑  ।
යථා॒  ශමධ්වං॒ඡමස॑ද්දුරෝ॒ණේ  තත්සූ॑ර්ය॒
ද්රවි॑ණං  ධේහි  චි॒ත්රම්  ॥  47

අ॒ස්මාකං॑  දේවා  උ॒භයා॑ය॒  ජන්ම॑නේ॒  ශර්ම॑  යච්ඡත
ද්වි॒පදේ॒  චතු॑ෂ්පදේ  ।
අ॒දත්පිබ॑දූ॒ර්ජය॑මාන॒මාශි॑තං॒  තද॒ස්මේ  ශං -
යෝඁර॑ර॒පෝ  ද॑ධාතන  ॥  48

යද්වෝ॑  දේවාශ්චකෘ॒ම  ජි॒හ්වයා॑  ගු॒රු  මන॑සෝ  වා॒
ප්රයු॑තී  දේව॒හේළ॑නම්  ।
අරා॑වා॒  යෝ  නෝ॑  අ॒භි  දු॑ච්ඡුනා॒යතේ॒
තස්මිං॒තදේනෝ॑  වසවෝ॒  නි  ධේ॑තන  ॥  49

(10-158-01)
සූර්යෝ॑  නෝ  දි॒වස්පා॑තු॒  වාතෝ॑  අං॒තරි॑ක්ෂාත්  ।
අ॒ග්නිර්නඃ॒  පාර්ථි॑වේභ්යඃ  ॥  50

ජෝෂා॑  සවිත॒ර්යස්ය॑  තේ॒  හරඃ॑  ශ॒තං  ස॒වාං  අර් හ॑ති
।
පා॒හි  නෝ॑  දි॒ද්යුතඃ॒  පතං॑ත්යාඃ  ॥  51

චක්ෂු॑ර්නෝ  දේ॒වඃ  ස॑වි॒තා  චක්ෂු॑ර්න  උ॒ත  පර්ව॑තඃ
।
චක්ෂු॑ර්ධා॒තා  ද॑ධාතු  නඃ  ॥  52

චක්ෂු॑ර්නෝ  ධේහි॒  චක්ෂු॑ෂේ॒  චක්ෂු॑ර්වි॒ඛ්යෛ
ත॒නූභ්යඃ॑  ।
සං  චේ॒දං -විඁ  ච॑  පශ්යේම  ॥  53



සු॒සං॒දෘශං॑  ත්වා  ව॒යං  ප්රති॑  පශ්යේම  සූර්ය  ।
වි  ප॑ශ්යේම  නෘ॒චක්ෂ॑සඃ  ॥  54

(10-170-01)
වි॒භ්රාඩ්බෘ॒හත්පි॑බතු  සෝ॒ම්යං
මධ්වායු॒ර්දධ॑ද්ය॒ජ්ඤප॑තා॒වවි॑හ්රුතම්  ।
වාත॑ජූතෝ॒  යෝ  අ॑භි॒රක්ෂ॑ති॒  ත්මනා॑  ප්ර॒ජාඃ
පු॑පෝෂ  පුරු॒ධා  වි  රා॑ජති  ॥  55

වි॒භ්රාඩ්බෘ॒හත්සුභෘ॑තං -වාඁජ॒සාත॑මං॒
ධර්මං॑දි॒වෝ  ධ॒රුණේ॑  ස॒ත්යමර්පි॑තම්  ।
අ॒මි॒ත්ර॒හා  වෘ॑ත්ර॒හා  ද॑ස්යු॒හංත॑මං॒
ජ්යෝති॑ර්ජජ්ඤේ  අසුර॒හා  ස॑පත්න॒හා  ॥  56

ඉ॒දං  ශ්රේෂ්ඨං॒  ජ්යෝති॑ෂාං॒  ජ්යෝති॑රුත්ත॒මං -
විඁ  ॑ශ්ව॒ජිද්ධ॑න॒ජිදු॑ච්යතේ  බෘ॒හත්  ।
වි॒ශ්ව॒භ්රාඩ්භ්රා॒ජෝ  මහි॒  සූර්යෝ॑  දෘ॒ශ  උ॒රු
ප॑ප්රථේ॒  සහ॒  ඕජෝ॒  අච්යු॑තම්  ॥  57

වි॒භ්රාජං॒ජ්යෝති॑ෂා॒  ස්ව॒ 1॑රග॑ච්ඡෝ  රෝච॒නං
දි॒වඃ  ।
යේනේ॒මා  විශ්වා॒  භුව॑නා॒න්යාභෘ॑තා
වි॒ශ්වක॑ර්මණා  වි॒ශ්වදේ॑ව්යාවතා  ॥  58

(10-189-02)
ආයං  ගෞඃ  පෘශ්නි॑රක්රමී॒දස॑දන්මා॒තරං॑  පු॒රඃ  ।
පි॒තරං॑  ච  ප්ර॒යංත්ස්වඃ॑  ॥  59

අං॒තශ්ච॑රති  රෝච॒නාස්ය  ප්රා॒ණාද॑පාන॒තී  ।
ව්ය॑ඛ්යන්මහි॒ෂෝ  දිව॑ම්  ॥  60

ත්රිං॒ශද්ධාම॒  වි  රා॑ජති॒  වාක්ප॑තං॒ගාය॑  ධීයතේ  ।
ප්රති॒  වස්තෝ॒රහ॒  ද්යුභිඃ॑  ॥  61

(10-190-01)
ඍ॒තං  ච॑  ස॒ත්යං  චා॒භී॑ද්ධා॒ත්තප॒සෝऽධ්ය॑ජායත  ।
තතෝ॒  රාත්ර්ය॑ජායත॒  තතඃ॑  සමු॒ද්රෝ  අ॑ර්ණ॒වඃ  ॥  62

ස॒මු॒ද්රාද॑ර්ණ॒වාදධි॑  සං වඁත්ස॒රෝ  අ॑ජායත  ।
අ॒හෝ॒රා॒ත්රාණි॑  වි॒දධ॒ද්විශ්ව॑ස්ය  මිෂ॒තෝ
ව॒ශී  ॥  63



සූ॒ර්යා॒චං॒ද්ර॒මසෞ॑  ධා॒තා
ය॑ථාපූ॒ර්වම॑කල්පයත්  ।
දිවං॑  ච  පෘථි॒වීං  චාං॒තරි॑ක්ෂ॒මථෝ॒  ස්වඃ॑  ॥  64

(10-036-14)
ස॒වි॒තා  ප॒ශ්චාතා॑ත්සවි॒තා
පු॒රස්තා॑ත්සවි॒තෝත්ත॒රාත්තා॑ත්සවි॒තාධ॒රාත්තා॑ත්
।
ස॒වි॒තා  නඃ॑  සුවතු  ස॒ර්වතා॑තිං  සවි॒තා  නෝ॑  රාසතාං
දී॒ර්ඝමායුඃ॑  ॥  65

ඉති  මහාසෞරමංත්රඃ  ।

